E Navidade

Sempre me fascinou a capacidade que ten a festa cristid do Nadal para transformalo
todo. Os meus recordos lévanme a momentos inesquecibles vividos ao longo dos anos en lugares e
ambientes diversos. As aldeas, os pobos, as nosas rdas de sUpeto convertianse en espazos maxicos porque
chegaba o Nadal. As persoas saudabanse doutra maneira, mais préoxima e carifnosa, mesmo familiar. O
imaxinario celebrativo era tan potente que o cambiaba todo. O frio faciase mais soportable e as noites
xélidas eran o complemento ideal daquelas veladas saturadas de calor. Neses dias os simbolos da
felicidade asocidbanse sen ningunha dificultade aos rigores da natureza. Todo era diferente e nada

parecia imposible.

Tal é a forza do Nadal que sen ela non se poderian comprender momentos histéricos que
traspasan toda racionalidade. Pensen na guerra e no fragor do combate mais encarnizado. Era a Noiteboa
de 1914, comezara a primeira Guerra Mundial. A néboa cobre as trincheiras dos combatentes do campo de
Ypres (Bélxica). Os soldados enfrontados permanecen alerta cos seus fusis cargados, prestos a defenderse
dun posible ataque inimigo. De sUpeto, unhas voces tremidas rompen o silencio nocturno: “Stille Nacht,
heilige Nacht" (Noite de paz). O inesperado cantico emerxe desde as trincheiras alemas entoado por uns
soldados que celebran o Nadal. Contaxiados por tal emocién, os soldados britdnicos corean, entregados,

aguelas estrofas e entoan as sUas propias panxolifas.

No corazén da guerra brotou a forza incontida do Nadal. Aqueles soldados enfrontados foron
capaces de romper as suUas trincheiras porque o espirito do Nadal habia invadido os seus corazéns. E
decidiron celebrar o Nadal como se merece, compartindo unidos a comida e os seus cigarros nunhas

horas felices.

S6 unha vez na mifa vida celebrei o Nadal féra da mifa casa paterna. Foi hai alguns anos en
Roma. Tampouco a esquecerei. Eramos moi poucos nunha casa grande e solemne. Nada facia presaxiar
gue a morrifia non fose a protagonista daquelas festas. Con todo nunca esquecin eses dias marabillosos.
Todo foi diferente, a casa converteuse en fogar e todos sentimos familia. Nada daqueles dias poderianse
entender sen as celebracidéns litdrxicas, sen as sobremesas cargadas de recordos, sen agueles doces do

Nadal que nos asediaban da mafa a noite.

Moitos poden pensar que aquel espirito do Nadal foise para sempre. Equivécanse. E evidente
gue o clima do Nadal de outrora foise transformando co paso do tempo. As cousas que permanecen
tamén cambian e, &s veces, cambian moito. O que distingue ao verdadeiramente importante do

pasaxeiro é a sUa capacidade para asumir os cambios.

E verdade que o noso modo de celebrar o Nadal é diferente, pero poucos atreverianse a dicir que
hoxe esta celebracion é menos importante. Diganme se non que outra explicacion ten a loita infatigable
gue todos vivimos por salvar, no medio da pandemia, este Nadal que se nos resiste. Comidas familiares

celébranse moitas ao longo do ano, pero a da hoxe é diferente: € Nadal.

